

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի N 1572-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով կապիտալ ծարագրերի իրականացման համար հատկացված միջոցների միջև կատարել վերաբաշխում 299,252.4 հազար դրամ գումարի չափով, ինչպես նաև վերաբաշխման արդյունքում առաջացող մնացորդը՝ 14,481,218.2 հազար դրամի չափով ուղղել ՀՀ կառավարության պահուստային ֆոնդ:
Վերոնշյալ նպատակով Նախագծով նվազեցվում են 2023 թվականի պետական բյուջեի 1045 ծրագրի 32001 և 32005 միջոցառումներով, 1075 ծրագրի 32001 միջոցառմամբ, 1111 ծրագրի 32001 միջոցառմամբ, 1146 ծրագրի 12010 միջոցառմամբ, 1162 ծրագրի 32004 միջոցառմամբ, 1163 ծրագրի 32001 և 32002 միջոցառումներով, 1168 ծրագրի 32001 միջոցառմամբ, 1183 ծրագրի 32002, 32003, 32004, 32007, 32009, 32012 և 32013 միջոցառումներով նախատեսված գումարների մի մասը, որոնց հետագայում ամբողջական կամ մասնակի վերականգնման անհրաժեշտությունը առկա չէ:
Միջոցառումներից խնայված գումարներն առաջացել են հիմնականում հետևյալ պատճառներով․
· գնումների գործընթացներ (տարբեր պատճառներով մրցույթների չկայացում, պայմանագրերի ուշ կնքում), 
· ելակետային տվյալների մշակում և փոփոխություն (առկա են եղել խնդիրներ ՆՆՓ-երի փաթեթի լրամշակման հետ կապված և արդյունքում 2023թ.-ի համար հատկացված միջոցների իրացումը մբողջական կամ մասնակի դարձել է անհնար) 
· հողահատկացման խնդիրների առկայություն,
· դպրոցների և կրթահամալիրների շինարարական ծրագրերի գնման գործընթացների առանձնահատկությունների սահամնում (ՆՆՓ–երի տեղակապման ծառայությունները պետք է ձեռք բերվեն կապալառուների կողմից),
· դպրոցների գույքի մատակարարման ժամանակացույց (օրինակ, ՀՀ կառավարության 02․11․2023թ․–ի N 1892-Ն որոշմամբ հատկացված գույքի գումարները չեն կարող իրացվել, քանի որ մատակարարման ժամկետը 2024թ․–ի սկզբին է),
Կնքված պայմանագրերից նվազեումների կատարման համար առկա են բոլոր պայմանագրերի կողմերի բանավոր համաձայնությունները, իսկ գրավորները՝ ստացման փուլում են: Միաժամանակ, գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:

Ընթացիկ իրավիճակը և խնդիրները.

Որոշման նախագծով նախատեսվում է ապահովել մի շարք կրթական, մշակութային և մարզական հաստատությունների շինարարական աշխատանքների կատարումը, ինչպես նաև գույքային հագեցվածության բարելավումը, մասնավորապես՝        

	ԸՆԴԱՄԵՆԸ
	 299,252.4 հազար դրամ, որից՝

	Շինարարական աշխատանքներ 
	223,101.7  հազար դրամ, որից՝

	«Ալավերդու պետական քոլեջ» ՊՈԱԿ /պատուհանների փոխարինում/
	3,591.5

	«Մատենադարան»  Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամ
/օդափոխության համակարգի (չիլլեր) փոխարինում/
	50,000.0 

	«Գյումրու մարզական բարձրագույն վարպետության դպրոց» ՊՈԱԿ /ջեռուցում և մասնակի նորոգում/
	33,296.0

	«Ծիածանի միջնակարգ դպրոց» ՊՈԱԿ /2–րդ հարկի նորոգում/
	18,491.2

	«Նորակերտի միջնակարգ դպրոց» ՊՈԱԿ /մարզադահլիճի մասնաշենքի կառուցում/
	23,845.7

	«Գեղհովիտ գյուղի Ալ. Մյասնիկյանի անվան թիվ 1 միջնակարգ դպրոց» /դռների և սանհանգույցների նորոգում՝ դպրոցի տնտեսված գումարի հաշվին/
	7,503.5

	«Գյումրու թիվ 9 հիմնական դպրոց» ՊՈԱԿ /բակային հետնամասի քարե պարիսպի կառուցում/
	24,929.0 

	«Գյումրու թիվ 18 միջնակարգ դպրոց» ՊՈԱԿ /մասնակի նորոգում՝ տանիք, հատակներ, պատուհաններ/
	36,846.6 

	«Լանջիկի միջնակարգ դպրոց» ՊՈԱԿ /ջեռուցման համակարգի վերակառուցում/
	20,855.1

	Ջրառատի միջնակարգ դպրոց ՊՈԱԿ /մոդուլային դպրոցի կառուցման ավելացված ծավալի գումարի փոխհատուցում/
	1,062.9 

	Կաթնաղբյուրի հիմնական դպրոց ՊՈԱԿ /մոդուլային դպրոցի կառուցման ավելացված ծավալի գումարի փոխհատուցում/
	2,680.2

	Գույք
	76,150.7 հազար դրամ, որից՝

	«Երվանդ Քոչարի թանգարան» ՊՈԱԿ /կահույք/
	963.0 

	«Ալեքսանդր Սպենդիարյանի տուն-թանգարան» ՊՈԱԿ /պրոյեկտոր/
	2,005.0

	«Երևանի թատրոնի և կինոյի պետական ինստիտուտ» ՊՈԱԿ /Փելեշյանի անվան տաղավարի գույք և տեխնիկա/
	49,983.7

	«Երևանի կամերային պետական թատրոն» ՊՈԱԿ /ձայնային տեխնիկա/
	13,950.0 

	«Հայաստանի պետական ազգային ակադեմիական երգչախումբ» ՊՈԱԿ /Հ․ Չեքիջյանի աշխատասենյակի կահավորում/
	5,855.0

	«Երևանի Գ.Էմինի անվ. 182 ավագ դպրոց» հիմնադրամ /աշակերտական աթոռ, հանդ․ դահլիճի բարձրախոս/
	848.0

	«Ներքին Բազմաբերդի Ե. Ասատրյանի անվան միջնակարգ դպրոց» ՊՈԱԿ /հայագիտական թանգարան-լսարանի գույք/
	2,546.0















Կրթական, մշակութային և մարզական հաստատությունների շենքային պայմանների և գույքային հագեցվածության բարելավումը կրում է շարունակական բնույթ: Դա առաջնային և կարևորագույն խնդիրներից է նշված ոլորտներում պետության որդեգրած քաղաքականության պատշաճ իրականացման համար: Նախագծով հատկացվող գումարների շրջանակներում կլուծվեն այդպիսի խնդիրների մի մասը, որոնք ներկայիս համար հրատապ են (օրինակ՝ ջեռուցում, տանիք, պատուհաններ, օդափոխության համակարգ, սանհանգույցներ) և որոնց լուծման համար օրենսդրությամբ սահմանված կարգով արդեն ապահովվել են բոլոր անհրաժեշտ փաստաթղթերը։
Վերաբաշխվող գումարի շրջանակներում կրթական ոլորտի կապիտալ ծրագրերին կուղղվի 193.2 մլն ՀՀ դրամ գումար, այդ թվում՝ Ծիածանի դպրոցի շենքի 2–րդ հարկի նորոգմանը, ուր նորոգումից հետո պետք է տեղափոխվեն Գեղակերտի դպրոցի աշակերտները, քանի որ այդ դպրոցն ընդգրկվել է մինչև 2026 թվականը կառուցվող, վերակառուցվող, հիմնանորոգվող դպրոցների ծրագրում և 2024թ․–ին դպրոցի շենքը քանդվելու է։
Մշակույթի ոլորտին կուղղվի 72.8 մլն ՀՀ դրամ գումար։ Նախագծով նախատեսվող հատկացումների շրջանակներում առկա են նաև անվանի դիրիժոր և երգահան Հովհաննես Չեքիջյանի աշխատասենյակի և հայտնի ռեժիսոր և սցենարիստ Արտավազդ Փելեշյանի անվան տաղավարի գույքով ապահովման ծախսեր։ Ի դեպ, այս տարի Փելեշյանը նշել է իր 85 ամյակը, իսկ Չեքիջյանը դեկտեմբերին կտոնի իր 95 ամյակը։
Բոլոր հատկացումները կատարվում են դրամաշնորհի միջոցով՝ հաշվի առնելով մինչև տարեվերջ մնացած ժամանակը և այդ ժամկետում պետականմարմնի կոմիղ գնման գործընթացի կազմակերպման անհնարինությունը։ Բոլոր հաստատությունները աշխատանքները, ծառայությունները և ապրանքները ձեռք կբերեն գնումների օրենսդրությանը համապատասխան։
Նախագծի 10–րդ կետով նախատեսվում է նաև թույլատրել Նախարարությանը երկարաձգել հուշարձանների վերականգնման պայմանագրերով նախատեսված աշխատանքների կատարման ժամկետները։ Համաձայն կնքված պայմանագրերի՝ աշխատանքների կատարման ժամկետն ավարտվել է, և կատարված աշխատանքների փաստացի ծավալների ընդունման համար անհրաժեշտ է կատարել համադրում։ Բացի այդ, մնացորդային համադրված աշխատանքները կատարելու և աշխատանքներն ընդունելու համար անհրաժեշտ է երկարաձգել աշխատանքների կատարման վերջնաժամկետը մինչև տարեվերջ։
Նախատեսվում է նաև թույլատրել կատարել ծավալների ավելացում և աշխատանքների համադրում Դիլիջանի Շարամբեյանի անվան թանգարանի հիմնանորոգման նպատակով՝ գերազանցելով թույլատրելի 10 և 15 տոկոսները։ Նշվածը պայմանավորված է այն հանգամանքով, որ մի շարք աշխատանքներ չէին կարող նախապես նախատեսվել, քանի որ նախագծման փուլում չէին կարող իրականացվել շենքի փորման և հորատման աշխատանքներ, իսկ շենքի ուժեղացման շինարարական աշխատանքների ընթացքում պարզվեց, որ կառույցը հարավային կողմում ունի նկուղ, որն ամբողջությամբ լցված էր հողով։ Բացի այդ, թանգարանի տնօրենության ախնդրանքով պատվիրատուի (Նախարարության) առաջարկությամբ փոխվել է թանգարանի լուսավորումը՝ այն համապատասխանեցնելով ժամանակակից ցուցադրությունների պայմաններին։ Արդյունքում, ծավալների ավելացումը կազմում է մինչև 22․2%, իսկ համադրումը 24․6%:
Նախագծի 11–րդ կետով նախատեսվում է թույլատրել քաղշին կոմիտեին կատարել ծավալների ավելացում Արթուր Ալեքսանյանի անվան մարզական համալիրի կառուցման համար՝ գերազանցելով թույլատրելի 10%-ը: Նշվածի անհրաժեշտությունը հիմնականում ելնում է այն հանգամանքից, որ ՀՀ վարչապետի հանձնարարակնի համաձայն Նախարարության առաջարկով Պատվիրատուի կողմից նախագծողին տրվել է առաջադրանք լրացուցիչ նախագծոլու  լողավազան և հրաձգարան, որոնց արժեքը կազմում է 1.1 մլրդ դրամ։ Արդյունքում, ծավալների ավելացումը կազմում է 39.5%։

Կարգավորման նպատակը և բնույթը.
Որոշման նախագծի ընդունմամբ մի շարք կրթական, մարզական և մշակութային հաստատությունների շենքային պայմանների բարելավումը և գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության, մարզական և մշակութային դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2022 թվականի սեպտեմբերի 14-ի N 1572-Ն որոշման մեջ  փոփոխություններ, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության ծախսերը նվազում են 14,481,218.2 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 15-րդ կետի 15.2-րդ ենթակետից՝ «Նախնական մասնագիտական (արհեստագործական) և միջին մասնագիտական կրթություն իրականացնող հաստատությունների վերակառուցում, վերանորոգում, բարեկարգում».
· 43-րդ կետից՝ «Թատերահամերգային կազմակերպություններում նյութատեխնիկական բազայի արդիականացում».
· 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի.
· «4.3 ԿՐԹՈՒԹՅՈՒՆ» բաժնի  2-րդ պարբերությունից՝ «Կրթության բոլոր մակարդակների համար առանցքային են լինելու ... անհրաժեշտ ենթակառուցվածքների արդիականացումն ու վերազինումը ... ».
· «4.9 ՄՇԱԿՈՒՅԹ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



